
				ఈ పుట అచ్చుదిద్దబడ్డది

వనమాలివిలాసము

తృతీయాశ్వాసము






క. శ్రీ జనకకన్యకాధిప[1] 

భూజాని సమానశౌర్య బుధవినుత కళాం

భోజాసన వితరణ వి

ద్యాజిత శిబిచంద్ర కొండురక్క మహీంద్రా. 1


వ. అవధరింపుము. 2


ఉ. ఆ కలకంఠకంఠీఁగుటిలాలక నంగజుమోహశక్తి నం

గీకృత సౌకుమార్యఁ గిలికించిత హాసవిలాస భాసురా

లోకనఁ బుండరీకదళలోచనఁ జూచితి హాసభావ రే

ఖా కమనీయఁ గొంతవడి కన్నులపండువుగాఁగ నత్తఱిన్. 3


ఆ. కేల నల్లఁ బట్టి లీలాసరోజంబుఁ

ద్రిప్పె నుబుసుపోక తెరవ యపుడు

అదియ దాని చారువదన చంద్రమునకు

సంతరించెఁ బరిధి చక్రలీల. 4


చ. వదనసరోరుహంబు పయి వాంఛ గడల్కొన నాభి దీర్ఘికా

స్పదవసతిం దొఱంగి రభసంబున మీఁదికి వచ్చివచ్చి నె

మ్మదిఁ గుచమంజరీ యుగళమధ్యమున న్వసియించి యున్న ష

ట్పద శిశుపంక్తివోలెఁ గనుపట్టు లతాంగికి నారు వింతయై. 16


గీ. నాభి లీలాసరః క్రీడనం బొనర్చి

లలిత వక్షోజకేళి శైలముల మీఁది

కెక్కిపోయెడు మరునకు నిడిన శక్ర


నిలయనిశ్రేణి యననొప్పు నెలఁత యారు. 17


	↑ ప్రాసవ-కన్యాధిప (సా.ప.)

